PARADA NO CRUCEIRO

Portomarín-Palas de Rey
Cruceiro de Lameiros (Ligonde)
Autores/as: Carmela González Suárez, Noela Mera Guerra, Mateo Pérez Vaamonde.  
Personaxes- Raquel: Carmela, Helena: Noela

(Entran R e H en escena con cadansúa mochila ás costas)

Raquel- (Con alegría) Ben!, xa estamos chegando a Ligonde!

Helena- Si!; (Sinalando un banco) que che parece se paramos a descansar aquí? 

Raquel- Moi ben! (Observando o cruceiro e con sorpresa) Anda, que figura tan extraña!

Helena- (Asentindo coa cabeza) Pois si!. Como se chamará?

Raquel-  (Achegándose á placa) Aquí pon...Cruceiro de Lameiros.

Helena- (Sinalando o cruceiro) Obsérvao! Que ten aí esculpido? 

Raquel- (Mirando para onde lle indica Helena) Semella unha virxe.

Helena-(Con determinación) Exacto! Leva nos brazos a Cristo.

Raquel- (Movendo a cabeza arriba e abaixo) Que curioso!

Helena- (Ensinándolle unha guía de viaxes a R)Teño aquí unha guía de viaxe. Mira a ver que pon.  (Dálle a guía a R)

Raquel- Dinos que a virxe atopou ao neno abandonado nun lago.

Helena- (Sinalando a un punto cercano) Pode ser aquel de alá, fíxate. 

Raquel- (Mirando na dirección que lle indicaba Helena) Tes razón! Despois, na guía cóntase que colleu a Cristo nos brazos e o levou até a igrexa.

Helena- (Acercándose a Raquel e mirando tamén a guía) Si, a igrexa de San Pedro.

Raquel- (Lendo) Como o neno non era capaz de andar, a virxe non o soltaba.

Helena- (Lendo) Por iso fíxoselle unha homenaxe esculpíndoa no Cruceiro.

Raquel- (Gardando a guía) Apetéceme moito investigar sobre esta lenda, e a ti? 

Helena- (Con entusiasmo) Por min perfecto! (Sinalando cara o cruceiro) Que che parece se lemos a placa do chan que está debaixo do cruceiro?

(H e R achéganse á placa)

Helena- Isto aconteceu no ano I d.c.

Raquel- Aquí pon que ao neno o deixaron abandonado no lago.

Helena- E a súa auga tiña un aspecto turbio.

Raquel- (Mirando para o lago) Actualmente aínda segue así.

(H e R  acércanse para observar a auga, e ven un colar)

Helena- (Con alborozo) Aquí hai un colar de perlas! E ten unha cruz!

Raquel- (Collendo o colar e mostrándollo a H) E mira, na parte de atrás hai algo escrito en latín!

Helena- (Egurrando o cello) E como sabes que é latín?

Raquel- (Encollendo os ombros) Porque o estudei no instituto, aínda que o teño moi esquecido. 

Helena- E como imos saber o que pon?

Raquel- Pois collendo o tradutor!

Helena- (Mirando o móbil) Que deus te bendiga. 

Raquel- (Con xesto de non comprender) Que?

Helena- Que quere dicir "que Deus te bendiga"

(Despois, H púxolle o colar a R)

Helena- Sentes algo?

Raquel- (Encolléndose de ombros) Non o sei.

(Marchan Helena e Raquel da escena; Raquel quita o colar e  gárdao na mochila)

